
Farardagr póstanna frá aðalstöðvunum, Reykjavík, Stykkishólmi, Ísafirði, Akreyri, Djúpavogi og 

Prestsbakka er fast ákveðinn við þann dag, sem nefndr er í ferða-áætluninni, snemma morguns, þannig 
að ekki sé lengr tekið við pósstsendingum, en til kl. 8 kvöldið á undan. Fyrir millistöðvarnar er farar- 

dagrinn aptr settr hið fyrsta, er hann getr orðið, þar sem aðalreglan fyrir afgreiðslu póstsins frá þess- 
um stöðvum er sú, að afgreiða póstinn hið fljótasta unt er með hliðsjón af fyrsta farardegi. 

Aukapóstarnir skulu optast nær fara frá viðkomandi stöðvum daginn eptir komu aðalpóstsins 
þangað, og snúa aptr frá endastað aukapóstleiðarinnar eptir sólarhrings-dvöl samastaðar, þó svo, að þess 

sé vandlega gætt, að aukapóstr ávalt nái aptr til fráfararstöðva sinna, áðr aðalpóstr kemr þar í 
aptrleið. Farardagar aukapóstanna verða því sem hér segir: 

1. Gullbringusýslu póstr fer frá Reykjavík daginn eptir að póstskip. er komið hér, og kemr 

aptr frá Keflavík eptir sólarhrings dvöl samastaðar. 
2. Barðastrandarsýslu póstr fer frá Bæ í Reykhólasveit svo fljótt sem unt er, og Í síðasta lagi 

morguninn eptir, að Stykkishólms póstr er þar kominn, og fer aptr frá Bíldudal svo tímanlega, að 
hann geti náð aðalpóstinum frá Ísafirði í Bæ. 

3. Strandasýslu póstr fer frá Bæ daginn eptir, að Stykkishólms póstr er þar kominn, og snýr 
aptr frá Stað í Steingrímsfirði eptir sólarhrings dvöl samastaðar. 

4. Snæfellsnessýslu póstr fer frá Rauðkollsstöðum daginn eptir að póstrinn frá Reykjavík er 
þar kominn, og snýr aptr frá Búðum eptir sólarhrings dvöl samastaðar. 

5. Ísafjarðarsýslu póstr fer frá Ísafirði hið bráðasta, í síðsta lagi daginn eptir að póstr er 
þar kominn, og snýr aptr frá Þingeyri í síðasta lagi eptir sólarhrings dvöl samastaðar, en jafnan 

svo tímanlega, að hann geti verið kominn aptr á Ísafjörð í síðasta lagi kvöldinu fyrir póstsins fast 
ákveðna ferðadag þaðan. 

6. Skagastrandar póstr fer frá Sveinsstöðum daginn eptir komu Reykjavíkr póstsins þangað, og 

snýr aptr eptir sólarhrings dvöl á Hólanesi. 
Höfðastran dar póstr fer frá Víðimýri daginn eptir komu póstsins frá Reykjavík, og snýr apir 
eptir sólarhrings dvöl á Hofsós. 

8. Siglufjarðar póstr fer frá Akreyri daginn eptir komu póstsins frá Reykjavík, og snýr aptr eptir 
sólarhrings dvöl á Siglufirði. 
Þingeyjarsýslu póstr fer frá Helgastöðum daginn eptir komu póstsins frá Akreyri, og snýr 
aptr eptir sólarhrings dvöl á Sauðanesi. 

10. Norðrmúlasýslu póstr fer frá Egilsstöðum daginn eptir komu póstsins frá Akreyri, og snýr 
aptr eptir sólarhrings dvöl á Vopnafirði. 

11. Suðrmúlasýslu póstr fer frá Egilsstöðum daginn eptir komu póstsins frá Akreyri, og snýr aptr 
eptir tveggja sólarhringa dvöl á Seyðisfirði. 

12. Vestmannaeyja póstr fer frá Breiðabólstað að Krossi, daginn eptir komu póstsins frá Reykja- 
vík, og snýr aptr hið fyrsta unt er. Þegar pósttaska kemr úr Vestmannaeyum að Krossi, skal henni 

komið svo snemmindis að Breiðabólstað, að hún komist á póstinn frá Prestsbakka til Reykjavíkr. 
Landshöfðinginn yfir Íslandi, Reykjavík, 24. dag nóvembermán, 1874. 

Hilmar Finsen. 

